
ᐅᑭᐅᖅᑕᖅᑐᒥ ᐅᑭᐅᒃᑯᑦ, ᓇᒡᒍᑏᑦ ᐃᒪᐅᓃᓪᓗ ᑕᕆᐅᑉ ᓯᑯᖓᓂ ᐊᑐᓪᓚᕆᒃᑕᐅᕗᑦ 
ᐊᓂᖅᓵᖅᑐᓲᓄᑦ ᐳᐃᔨᓄᑦ. ᓇᑦᑏᓐ, ᐊᐃᕖᑦ, ᐊᕝᕖᑦ ᓇᓄᐃᓪᓗ ᑕᒪᐃᓐᓂᒃ ᑐᓐᖓᕕᖃᓲᑦ 
ᑕᒪᒃᑯᓂᖓ ᐆᒪᔪᖃᕝᕕᓪᓚᕆᐅᔪᓂᒃ ᑕᕆᐅᖓ ᓂᒡᓚᓱᒃᑑᔪᒥᒃ ᓇᔪᖅᑎᓄᑦ. ᑕᒪᐃᓐᓂᒃ ᑕᒪᒃᑯᐊ 
ᐆᒪᔪᖃᕝᕕᐅᓲᑦ ᒥᑭᑦᑑᕗᑦ ᓴᓂᕌᒍᑦ ᑖᔅᓱᒪᐅᑉ ᐃᒪᕕᐅᑉ ᓯᑯᓱᐃᑦᑑᑉ ᖃᐅᔨᒪᔭᐅᔪᖅ ᐅᐊᖕᓇᖅ 
ᐃᒪᖓ ᓯᑯᓱᐃᑦᑐᔾᔪᐊᖅ, ᐊᒻᒪᓘᓐᓃᑦ ᐱᑭᐊᓚᓱᐊᔪᐊᖅ (ᐳᐃᓚᒃᐸᓪᓕᐊᔪᔾᔪᐊᖅ ᐃᑎᔪᒥ) ᑲᓛᖠᒥᐅᑦ 
ᐅᖃᐅᓯᖏᑎᒍᑦ. 

ᐱᑭᐊᓚᓱᐊᔪᐊᖅ ᖃᓂᒋᔮᓃᑦᑐᖅ 
ᕿᑎᓪᓗᐊᖓᑕ ᑖᔅᓱᒪ ᖃᓪᓗᓈᓄᑦ 
ᑕᐃᒍᖅᑕᖅ “ᑭᖑᓪᓕᖅᐹᖅ 
ᓯᑯᖃᐃᓐᓇᓲᑉ ᐃᓂᖓ”. ᑕᒪᓐᓇ ᓯᓚᐅᑉ 
ᐊᓯᔾᔨᓐᓂᕆᔭᖓ ᐅᑭᐅᖅᑕᖅᑑᑉ ᐊᐅᔭᖓᓂ 
ᓯᑯᖃᕈᓐᓃᖅᑎᑦᑎᖃᑦᑕᓕᖅᑎᓪᓗᒍ, ᑖᓐᓇ 
ᑭᖑᓪᓕᖅᐹᖅ ᓯᑯᖃᐃᓐᓇᓲᖅ ᐃᓂᖓ 
ᐃᓱᒪᒋᔭᐅᒻᒪᑦ ᑭᖑᓪᓕᖅᐹᖑᓂᐊᓂᒃ ᐱᐅᓛᖅ 
ᓂᕆᐅᒋᔭᖃᕝᕕᒃ ᐃᓂᒋᔭᐅᔪᓐᓴᖅᑐᖅ 
ᓂᔾᔪᑎᓄᑦ ᐊᓐᓇᐅᒪᓲᑦ ᓯᑰᑉ ᖄᖓᒍᑦ 
ᓴᓂᕌᒍᓪᓗ. ᐊᑕᐅᑦᑎᒃᑯᓪᓗ ᑕᒫᓂ, ᐃᓂᖓ 
ᕿᒥᕐᕈᔭᐅᔪᒪᕙᓪᓕᐊᓕᒻᒪᑦ ᓄᓇᔾᔪᐊᓕᒫᒧᑦ 

ᑲᒻᐸᓂᓄᑦ ᐅᖅᓱᐊᓗᔅᓴᒥᒃ ᓴᕕᕋᔭᔅᓴᕋᔭᓐᓂᓪᓗ 
ᕿᓂᕈᒪᔪᓂᒃ. 

ᓴᓂᕌᒍᑦ ᑖᔅᓱᒪᐅᑉ ᐱᑭᐊᓚᓱᐊᔪᐊᖅ, 
ᐃᓗᐊᓂ ᒥᐅᓪᕕᐅᓪᓗ ᐃᑉᐱᐊᔾᔫᔭᖓᓂ 
ᓵᖓᑕ ᐱᖓᓐᓇᖓᑕ ᑲᓛᖠᑦ ᓄᓈᑕ, 
ᐃᒪᖏᑦ ᐃᓚᖏᑦ ᓚᐃᓴᓐᓯᖃᕝᕕᐅᕗᑦ 
ᕿᓂᖅᓴᐃᔨᓄᑦ ᑕᕆᐅᑉ ᐃᖅᑲᖓᓂ 
ᐅᖅᓱᐊᓗᔅᓴᒥᒃ ᐳᓪᓚᐅᔭᓂᓪᓗ. ᑕᐃᒪᓕ 
ᑲᒻᐸᓂᐅᔪᒥᒃ ᕿᓂᖅᓴᖅᑐᖃᖏᑦᑑᒐᓗᐊᖅ, 
ᓚᐃᓴᓐᓯᖃᓐᓂᖓ ᓴᖅᑮᕗᖅ 
ᐱᑕᖃᑐᐃᓐᓇᕆᐊᖃᓐᓂᐊᓂᒃ.

ᐃᓄᐃᑦ ᐊᐱᖅᓱᖃᑦᑕᒻᒪᑕ ᐃᒪᓐᓇ 
“ᖃᓄᓪᓕ ᐱᕐᕈᓗᒃᑐᖃᕈᓂ ᓂᐅᖅᑐᐃᔪᓂᒃ 
ᐅᖅᓱᐊᓗᔅᓴᓕᐅᖅᑐᑦ ᑯᕕᔪᖃᕈᓂ?”. WWF−
ᑯᑦ ᐱᓕᕆᐊᖃᖅᓯᒪᔪᑦ ᐊᐱᖅᑯᑎᐅᔪᖅ 
ᑭᐅᓇᓱᐊᖅᖢᒍ. ᐅᓇ ᐅᓂᒃᑲᕈᑎᕗᑦ 
ᐸᐃᑉᐹᒃᑯᑦ ᓴᖅᑮᔪᖅ ᑐᑭᓯᓇᒃᑐᒃᑯᑦ 
ᖃᓄᐃᑦᑐᒥᒃ ᖃᐅᔨᓵᖃᓐᓂᒻᒪᖔᑦᑕ 
ᑭᐅᓇᓱᐊᖅᖢᒍ − ᖃᐅᔨᔪᒪᒍᔅᓯ 
ᐃᓗᓕᓕᒫᖏᓐᓂᒃ ᐅᓂᒃᑳᖓ ᐅᖃᓕᒫᖅᓯᐅᒃ 
ᖃᓄᐃᑦᑐᖃᕋᔭᒻᒪᖔᑦ ᑯᕕᔪᖃᓐᓂᕈᓂ, 
ᑕᑯᒋᐊᕈᒃ panda.org/arctic/polynya. 

ᐱᑭᐊᓚᓱᐊᔪᐊᖅ 
ᐅᖅᓱᐊᓗᔅᓴᒥᒃ ᑯᕕᔪᖃᓐᓂᖓ ᑖᓐᓇᓗ 
ᓯᑯᓱᐃᑦᑐᔾᔪᐊᖅ ᐃᒪᕕᒃ 



ᐅᖅᓱᐊᓗᔅᓴᒥᒃ ᑯᕕᔪᖃᓐᓂᕈᓂ 

ᑕᑯᓇᒃᖢᒍ ᖃᓄᖅ ᐃᓕᖅᑯᓯᖃᒻᒪᖔ ᐅᖅᓱᐊᓗᔅᓴᖅ ᑕᕆᐅᑉ 
ᐃᒪᖓᒍᑦ ᓴᕝᕙᐅᓂᖓ, ᐱᖃᓯᐅᑎᓪᓗᒍ ᖄᒥᒐᓛᔅᓯᒪᔪᒥᒃ 
ᑐᕙᖃᖅᑐᒥᓪᓘᓐᓃᑦ ᑕᕆᐅᖓᓂᒃ, ᐊᒻᒪᑦᑕᐃᖅ ᖃᓄᐃᑦᑑᔪᓂᒃ 
ᐅᖅᓱᐊᓗᔅᓴᓂᒃ ᐃᓕᖅᑯᓯᖓᓂᒃ ᐃᓚᐅᖅᓯᓪᓗᑕ ᓂᐅᖅᑑᑎᑦ 
ᓇᓂᑐᐃᓐᓇᕆᐊᓕᖏᓐᓂᒃ, ᖃᐅᔨᒪᔨᑕᑦ ᐃᖅᑲᓇᐃᔭᑲᐃᓐᓇᖅᑐᑦ 
WWF−ᑯᓐᓄᑦ ᕿᒥᕐᕈᐃᓚᐅᖅᑐᑦ ᖃᕆᓴᐅᔭᒃᑯᑦ 
ᖃᓄᐃᑐᐃᓐᓇᕆᐊᖃᓐᓂᐊ ᑯᕕᔪᖃᔾᔪᐊᕈᓂ ᐃᓗᐊᓂ 
ᐱᑭᐊᓚᓱᐊᔪᐊᖅ. WWF−ᑯᑦ ᑳᓐᑐᕌᒃᓯᓚᐅᖅᑐᑦ ᐊᕙᑎᒥᒃ ᕿᒥᕐᕈᐃᔨᑦ 
ᑲᒻᐸᓂᖓᓐᓂᒃ, ᐃᑲᕐᕉᑉ ᓯᓇᔾᔪᖓᓂ ᖃᐅᔨᒪᔨᑕᖏᑦ (SEC) 
ᕿᒥᕐᕈᐃᖁᓪᓗᒋᑦ.

SEC−ᑯᑦ ᓴᓇᒋᐊᓕᖅᖢᑎᒃ ᖃᕆᓴᐅᔭᐅᑉ ᑕᐅᑐᓐᖑᐊᕈᑎᖏᒍᑦ 
ᐃᓱᒪᒥᒍᑦ ᓇᓚᐅᑦᑖᒐᖃᖅᖢᑎᒃ ᐅᖅᓱᐊᓗᔅᓴᐅᑉ ᓯᒥᖓ ᖃᓄᑎᒋ 

ᐃᒪᐃᔭᖅᐸᓪᓕᐊᒐᔭᓐᖑᐊᓐᓂᖓᓂᒃ ᒪᓕᓪᓗᑎᒃ ᑕᕆᐅᖓᓄᑦ, 
ᐃᓕᖅᑯᓯᓪᓗᐊᕆᔭᖓᑕᓗ ᐅᖅᓱᐊᓗᔅᓴᐅᑉ ᓂᐅᖅᑐᖅᑐᓄᑦ 
ᓇᓂᔭᐅᓯᒪᓂᑯᓂᒃ ᑯᕕᒐᔭᓐᖑᐊᕆᔭᐅᔪᓂᒃ. ᐊᓱᐃᓛᒃ 
ᕿᒥᕐᕈᐃᓕᖅᖢᑎᒃ ᐊᕙᑖᑕ ᐃᓕᖅᑯᓯᖏᓐᓂᒃ ᐱᖃᓯᐅᑎᓪᓗᒋᑦ 
ᓯᓚᖓ ᐊᓂᕈᖓᓗ, ᐅᖅᑰᓂᕆᓲᖓ ᓯᑯᖃᓐᓂᕆᓲᖓᓗ. 
ᑐᑭᓯᐅᒪᔾᔪᑎᓂᒃ ᐅᖅᓱᐊᓗᓕᕆᔨᒃᑯᑦ ᓴᓇᔨᖏᓂᒃ ᐊᑐᕆᓪᓗᑎᒃ 
ᖃᓄᖅ ᐸᓐᓇᔅᓯᒪᓂᖏᑦ ᑯᕕᔪᖃᓐᓂᕈᓂ ᐸᓐᓇᐅᑎᖏᓄᑦ. 
ᑕᒪᒃᑯᐊ ᑲᑎᑕᐅᓪᓗᑎᒃ ᓇᓚᐅᑦᑖᕆᔭᖃᖅᖢᑎᒃ ᐅᖅᓱᐊᓗᔅᓴᐅᑉ 
ᐊᒃᑐᐃᔪᓐᓇᓐᓂᖏᓄᑦ ᑕᕆᐅᑉ ᐃᑭᐊᖓᓄᑦ, ᖄᖓᓐᓄᑦ, ᐊᒻᒪᑦᑕᐅᖅ 
ᓴᓂᕌᒍᑦ ᓯᒡᔭᖁᑎᒋᔭᐅᔪᓄᑦ.



ᑕᑯᓐᓇᒐᔅᓴᖅ – ᐃᖏᕐᕋᓃᑦ, ᓯᑯᖃᓐᓂᐊ, ᐊᓂᕇᑦ: ᐊᓯᔾᔨᖅᑕᖅᑐᖅ ᓯᓚᖓ ᐅᖅᓱᐊᓗᒻᒥ ᑯᕕᔪᖃᓐᓂᕈᓂ ᓵᓐᖓᔭᔅᓴᐅᔪᑦ 



ᖄᕈᑎᔪᖅ ᓱᓪᓗᖓᓂᒃ ᑕᐅᑐᓐᖑᐊᒐᖅ 
ᓂᕈᐊᖅᑕᐅᓚᐅᖅᑐᖅ ᕿᒥᕐᕈᓇᒃᑕᐅᓂᐊᖅᑐᖅ 
ᐃᓂᖓ ᐱᓪᓗᒍ ᐱᑕᖃᑐᐃᓐᓇᕆᐊᖃᓐᓂᐊᓄᑦ 
ᓂᐅᖅᑐᖅᑕᐅᔪᒧᑦ ᐅᖅᓱᐊᓗᔅᓴᐅᑉ 
ᓱᓪᓗᖓ ᖄᕈᑎᒍᓂ ᐃᓗᐊᒍᑦ ᒥᐅᓪᕕᐅᓪ 
ᐃᑉᐱᐊᔾᔫᔭᖓᓪᓗ ᐃᓗᐊᓐᓃᑦᑐᖅ ᑖᔅᓱᒪ “ᐱᑐ 
ᑲᑎᖅᓱᒐᖅ” ᕿᓂᖅᓴᓐᓂᒻᒧᑦ ᓚᐃᓴᓐᓯᖃᖅᑐᑦ 
ᑲᐃᓐ ᐆᒻᒪᖅᑯᑎᓕᕆᔨᒃᑯᓐᓄᑦ. ᓴᓂᕌᓃᒻᒪᑦ 
ᑖᔅᓱᒪᐅᑉ ᐱᑭᐊᓚᓱᐊᔪᐊᖅ ᐊᒻᒪᓗ 
ᒥᐅᓪᕕᐅᓪ ᐃᑉᐱᐊᔾᔫᔭᖓᑕ ᐆᒪᔪᖃᕝᕕᖓᑕ 
ᓴᓂᕝᕙᔅᓯᒪᔫᑉ. ᐃᑎᓂᖓ ᑕᕆᐅᑉ 
ᓂᕈᐊᖅᑕᐅᔫᑉ ᓂᐅᖅᑐᖅᑕᐅᕝᕕᖓᓂ 
808 ᒦᑕᒥᒃ. ᐅᖅᓱᔅᓴᐅᑉ ᐃᓕᖅᑯᓯᖓ 
ᓇᓚᐅᑦᑖᖅᓯᒪᓪᓗᓂ ᐊᔾᔨᓪᓗᐊᕆᔭᖓᓄᑦ 
ᐅᖅᓱᐊᓗᔅᓴᐅᑉ ᓇᓂᔭᐅᓂᑰᑉ ᐊᓯᖏᓄᑦ 
ᕿᓂᖅᓴᖅᑎᑦ ᓂᐅᖅᑐᓐᓂᑯᖏᑕ ᓱᓪᓗᖏᒍᑦ.

ᐃᓱᒪᖃᐅᓯᓕᐊᖃᖅᖢᑕ ᖄᕈᑎᔪᖃᕈᓂ 
ᐅᖅᓱᔅᓴᒥᒃ ᓂᐅᖅᑐᖅᑐᓂᒃ, ᐅᖅᓱᔅᓴᖓ 
ᑯᕕᓂᖃᕋᔭᓐᓂᖓᓂᒃ ᑎᑭᐅᒪᔪᒧᑦ 
ᖃᐅᑕᒫ 3,340 ᒦᑕᑦ3 (ᓴᓂᒧᑦ, ᐅᖓᒻᒧᑦ, 
ᖁᒻᒧᓪᓗ). ᑖᓐᓇ ᑕᐅᑐᓐᖑᐊᕈᑦᑎᒍᑦ 
ᐃᒻᒪᖄ 100 ᓴᕕᕋᔭᑦ ᐅᒥᐊᔾᔪᐊᒃᑰᕈᑎᑦ 
ᐅᓯᑲᖅᑕᐅᑎᖏᓐᓂᒃ. ᑖᓐᓇ ᑯᕕᓂᓪᓗᐊᖓ 
ᒪᓕᒃᖢᓂ ᐊᓯᖏᓐᓂᒃ ᓇᓗᓇᐃᒃᑯᑕᓂᒃ 
ᓴᖅᑭᓯᒪᔪᑦ ᕿᒥᕐᕈᔭᐅᑎᓪᓗᒍ ᐃᓂᖓ. 
ᑖᔅᓱᒧᖓ ᓯᕗᓪᓕᖅᐹᒧᑦ ᑕᐅᑐᓐᖑᐊᒐᑦᑎᓐᓄᑦ, 
ᓂᕆᐅᓐᖑᐊᖅᖢᑕ ᑯᕕᓂᖓ ᐃᒻᒥᒃᑯᑦ 

ᓄᖅᑯᓪᓗᓂ, ᓯᐅᖅᑲᒧᑦ ᒪᕐᕋᖓᓄᓪᓗ ᑕᕆᐅᑉ 
ᐃᖅᑲᖓᓃᑦᑐᒧᑦ. ᑕᒪᓐᓇ ᐃᓕᖅᑯᓯᕆᒐᔪᒻᒪᒍ 
ᑯᕕᔪᖃᕌᖓ ᐃᒻᒪᖄ 84% ᖄᕈᑎᓂᑯᓄᑦ 
ᐃᓪᓘᑉ ᓇᑉᐸᖓᓂ ᑎᑭᖢᒍ ᑕᓪᓕᒪᑦ ᐅᓪᓗᐃᑦ. 
ᑖᔅᓱᒧᖓ ᑕᐅᑐᓐᖑᐊᕈᑎᒧᑦ, ᐅᓪᓗᐃᓐᓇᒻᒧᑦ 
ᑯᕕᒐᔭᕈᓂ ᕿᒥᕐᕈᓇᒃᑕᐅᓂᖃᖅᖢᓂ. 

ᐃᒻᒪᖄ ᐊᒥᐊᒃᑯᖏᓐᓄᑦ 16% ᖄᕈᑎᔪᓄᑦ, 
ᓴᓇᔨᓄᑦ ᐱᓕᕆᐊᖑᔭᕆᐊᖃᓲᑦ ᐅᖅᓱᔅᓴᖓ 
ᓯᒥᒃᑎᖅᑕᐅᓇᓱᒃᖢᓂ ᑯᕕᓂᐊᓂᒃ ᑕᕆᐅᑉ 
ᐃᒪᖓᓄᑦ. ᑕᒪᓐᓇ ᑕᑯᓇᖑᐊᖅᖢᑎᒍᑦ 
ᓴᖅᑭᓐᓂᕈᓂ, ᐃᓱᒪᓕᐊᖃᖅᖢᑕ 
ᓴᓂᕌᒍᑦ ᓂᐅᖅᑐᕆᐊᖃᕋᔭᓐᓂᖏᑕ 
ᓂᐅᖅᑐᖅᑎᖁᑎᖏᑦ, ᑖᓐᓇᓗ ᐊᑯᓂᐅᓂᖓ 
ᐅᓪᓗᖏᒍᑦ ᑎᑭᓪᓗᐊᕋᔭᖅᖢᓂ 34−
ᓄᑦ ᐅᓪᓗᓄᑦ. ᒪᓕᒃᖢᒍ ᑕᓐᓇ ᐊᔾᔨᖓ 
ᑎᑎᖅᑲᑎᒍᑦ ᓇᓗᓇᐃᖅᓯᒪᔭᖓ ᑲᐃᓐ 
ᐆᒻᒪᖅᑯᑎᓕᕆᔨᒃᑯᑦ 2011 ᐅᖅᓱᔅᓴᒧᑦ ᑯᕕᔪᒧᑦ 
ᓯᕘᕋᓂᒻᒧᑦ ᐸᓐᓇᐅᑖ. ᑕᒪᓐᓇᓗ ᐅᖅᓱᔅᓴᖓ 
ᑯᕕᒐᔭᓐᖑᐊᖅᑐᖅ 34 ᐅᓪᓗᐃᑦ ᐃᓗᐊᒍᑦ 
ᑎᑭᐅᒪᒐᔭᓐᖑᐊᖅᖢᓂ 113,560ᒦᑕ3 (ᐃᒻᒪᖄ 
ᑲᑎᓕᒫᓪᓗᒍ 3,400 ᐊᕙᑎᒥᒃ ᑕᑭᓂᓖᑦ 
ᐅᓯᔭᐅᔾᔪᑏᑦ ᑕᑕᓪᓗᑎᒃ) ᑕᑯᑐᐃᓐᓇᖅᖢᒋᑦ 
ᓇᐄᓴᐅᑎᖏᑦ ᓴᖅᑮᒐᔭᓐᖑᐊᖅᑐᖅ 
ᑎᓴᒪᒋᓕᓪᓗᓂᐅᒃ ᑯᕕᔪᑦ ᐊᖏᓛᖑᓯᒪᔪᑦ 
ᓄᓇᔾᔪᐊᓕᒫᒥᑦ. 

ᐃᓱᒪᓕᐊᖃᖅᖢᑕ ᑕᒪᐃᓐᓂᒃ ᖄᕈᑎᔪᑦ 
ᑕᑯᔅᓇᕈᕋᔭᓐᓂᖏᑕ ᐊᐅᔭᐅᑎᓪᓗᒍ, 
ᐱᓪᓗᒍ ᑕᒪᓐᓇ ᓯᑯᖃᖏᓐᓂᐊᒍᑦ 
ᓂᐅᖅᑐᕝᕕᐅᓲᖑᓂᐊᓄᑦ. ᒪᓕᒃᖢᒍ 
ᐊᑐᐃᓐᓇᐅᔪᖅ ᓯᑯᓕᕆᓂᒻᒧᑦ 
ᓇᓗᓇᐃᒃᑯᑕᖏᑦ, ᑕᖅᑭᓪᓗᐊᒥᒃ 
ᓯᑯᖃᓐᓂᕆᓲᖓ ᐊᐅᔭᒃᑯᑦ ᐊᖅᐸᓯᓐᓂᖃᓕᓲᖅ 
ᑐᖔᓄᑦ 30% ᔪᓚᐃᒥ ᐊᒃᑑᕙᐅᑉ ᐃᓱᐊᓄᑦ. 

ᐊᐅᓚᓂᖏᑦ ᓯᑯᖏᑕ, ᐊᓄᕌᓐᓂᖓ 
ᑎᓂᑦᑕᓐᓂᐊ ᐅᓕᑦᑕᓐᓂᐊᓗ 
ᑕᒪᐃᓐᓂᒃ ᐊᒃᑐᐃᔪᓐᓇᖅᐳᑦ ᓇᒧᑦ 
ᐅᖅᓱᔅᓴᖅ ᑯᕕᔭᖅ ᑎᑭᔾᔪᑎᒐᔭᒻᒪᖔᑦ. 
ᐃᓱᒪᓕᐅᕆᖃᓯᐅᑎᓇᓱᒃᖢᑎᒍᑦ ᐊᓯᔾᔩᓐᓇᓲᑦ 
ᐃᓕᖅᑯᓯᕆᔭᖏᑦ ᐊᕙᑎᐊᑕ, ᑕᑯᓇᓚᐅᖅᑐᒍᑦ 
ᖃᓄᖅ ᐊᒃᑐᐃᓂᖃᕋᔭᒻᒪᖔᑦ ᐃᒻᒪᖄ 
200 ᐅᖓᑖᓄᑦ ᐊᔾᔨᒌᖏᑦᑑᔪᓂᒃ 
ᐃᓕᖅᑯᓯᖃᐅᖅᑐᓂᒃ, ᓯᑯᖃᓕᕇᓐᖑᐊᖅᑐᑦ, 
ᐊᓄᕌᖅᑐᖓ, ᐊᒻᒪᓗ ᐅᓕᑦᑕᓐᓂᕆᔭᖏᑕ. 
ᑕᐃᒪᐃᒃᑯᑦᑕ, ᐅᖃᐅᓯᖃᕈᓐᓇᕈᓱᒋᔪᒍᑦ 
ᖃᓄᐃᒃᑲᔭᓐᓂᖓ ᐅᖅᓱᔅᓴᖅ ᑎᑭᐅᑎᒍᒥ 
ᐃᓇᖏᒻᒧᑦ, ᑕᐃᒪᓕ ᐅᖅᓱᔅᓴᖅ ᑎᑭᒃᑲᔭᕈᓂ 
ᐊᕙᑏᖅᓱᓪᓗᓂ ᖃᐅᔨᓵᒧᑦ 200 ᐃᓗᐊᒍᑦ, 
ᑕᐃᒪᓕ ᐅᖃᕈᓐᓇᓪᓗᐊᕋᔭᖅᑐᒍᑦ ᓯᒡᔭᖓᓄᑦ 
ᑕᑯᔅᓴᕈᕋᔭᓪᓗᐊᓐᓂᖓ ᑎᑭᐅᒪᔪᖅ 10%−ᒧᑦ 
ᑯᕕᔪᒥᒃ.

ᑯᕕᓂᕆᔭᖓ ᑲᑎᑦᑐᖅ 
ᐊᒃᑎᒋᓂᐊ 
ᑯᕕᔪᖅ 
(ᒦᑕ3)

ᑕᕆᐅᑉ ᖄᖓ 
ᐅᖅᓱᔅᓴᒧᑦ ᐊᒃᑐᖅᑕᖅ 
ᐅᖓᑖᓄᑦ 0.01 g/m2 
(km2)

ᑕᕆᐅᑉ ᖄᖓ ᐅᖅᓱᔅᓴᒧᑦ 
ᐊᒃᑐᖅᑕᖅ ᐅᖓᑖᓄᑦ  10 
g/m2 (km2)

ᐊᒃᑎᒋᓂᐊ ᐅᖅᓱᔅᓴᒥᒃ 
ᐃᓚᐅᖅᓯᒪᔪᖅ ᐃᒪᒥᒃ 
(m3)

Max. Avg. Max. Avg. Max. Avg.

ᒥᐅᓪᕕᐅᓪ 
ᐃᑉᐱᐊᔾᔫᔭᖓ - 

1-ᐅᓪᓗᖅ ᑯᕕᔪᖅ

3,340 11,023 1,619 86 74 2,046 582

ᒥᐅᓪᕕᐅᓪ 
ᐃᑉᐱᐊᔾᔫᔭᖓ - 

34-ᐅᓪᓗᓄᑦ ᑯᕕᔪᖅ

113,560 118,260 34,780 1,545 1,145 6,041 3,229

ᑕᑯᔅᓴᕈᕋᔭᖅᑐᑦ



1-ᐅᓪᓗᖅ ᑯᕕᔪᖅ
ᐅᑯᐊ ᓄᓇᓐᖑᐊᑦ ᓴᖅᑮᓇᓱᐊᖅᓯᓚᔪᑦ ᓇᒧᑦ ᐅᖅᓱᔅᓴᖓ 
ᓅᑉᐸᓪᓕᐊᓂᖃᕋᔭᓐᖑᐊᒻᒪᖔᑦ ᐅᓪᓗᐃᓐᓇᒻᒥᒃ. ᐊᐅᐸᖅᑐᖅ, 
ᐊᐅᐸᕆᒃᑐᑦ ᖁᖅᓱᖅᑕᐃᓪᓗ ᑕᖅᓴᖏᑦ ᑕᑯᔅᓴᐅᑎᑦᑎᕗᑦ ᐃᒪᖏᑦ 
ᐅᖅᓱᔅᓴᒧᑦ ᓇᔪᖅᑕᑕᐅᒐᔭᖅᑐᑦ, ᑕᒪᓐᓇ ᐆᔭᐅᔭᒻᒥᒃ ᑕᖅᓴᓕᒃ 
ᑕᑯᔅᓴᕈᐃᓪᓗᓂ ᐅᖅᓱᔅᓴᒧᑦ ᑎᑭᑕᐅᑐᐃᓐᓇᕆᐊᓖᑦ, ᑭᓯᐊᓂᓕ 
ᓴᖅᑭᒃᑲᔭᓐᓂᖓ ᐊᖅᐸᓯᒃᑑᒻᒪᕆᒃᖢᓂ. ᑖᒃᑯᐊ ᖁᓕᓪᓗ ᐊᓪᓕᓪᓗ 
ᓄᓇᓐᖑᐊᒃ ᓴᖅᑮᓯᒪᔫᒃ ᐊᖏᓕᖃᖅᑐᓂᒃ ᐊᔾᔨᒌᖏᑦᑐᓂᒃ 
ᐅᖅᓱᔅᓴᒥᒃ. ᖁᓪᓕᖅ ᓴᖅᑮᓪᓗᓂ ᐅᖅᓱᔅᓴᒥᒃ ᐃᓚᐅᖅᓯᒪᔪᖅ ᐃᒻᒪᖄ 
1/100 ᒍᕌᒻᒥᒃ ᑭᑉᐹᕆᖓᔪᒧᑦ ᒦᑕᒧᑦ. ᑕᐃᒫᑎᒋ ᐅᖅᓱᔅᓴᖃᑎᒋᔪᒥ 
ᑕᕆᐅᖓᓂ, ᓇᓪᓕᐊᑐᐃᓐᓇᖅ ᑕᑯᔅᓴᕈᕈᓐᓇᖅᑐᖅ ᓴᖅᑭᔮᓪᓗᓂ 
ᐃᒪᐅᑉ ᖄᖓᓂ ᐊᒻᒪᓘᓐᓃᑦ ᑲᑎᓐᖓᔪᑦ ᑖᓪᓚᐅᔭᑦ. ᑕᐃᒫᒃ 
ᐊᒃᑎᒋᑎᓪᓗᒍ, ᐃᖃᓗᒐᓱᓐᓃᑦ ᒪᑐᔭᐅᑐᐃᓐᓇᕆᐊᓖᑦ. ᐊᓪᓕᖅ 
ᓄᓇᓐᖑᐊᖓ ᓴᖅᑮᓯᒪᓪᓗᓂ ᐅᖅᓱᔅᓴᓕᒻᒥᒃ ᖁᓕᑦ ᒍᕌᒻ ᐊᑐᓂᑦ 
ᑭᑉᐹᕆᖓᔪᒧᑦ ᒦᑕᒧᑦ ᑕᕆᐅᖓᓂ. ᑕᐃᒫᒃ ᐊᒃᑎᒋᑎᓪᓗᒍ, ᑎᖕᒥᐊᑦ 
ᑐᖁᕋᓕᓲᑦ ᐊᓯᖏᓪᓗ ᐆᒪᔪᑦ ᑕᕆᐅᑉ ᖄᖓᓂᒃ ᓇᔪᑲᑕᓲᖑᓂᖏᑦ.  

ᐊᑑᑎᖃᓪᓚᕆᒃᑐᖅ ᐃᖅᑲᐅᒪᒋᐊᒥᒃ ᓄᓇᓐᖑᐊᑦ ᐅᑯᐊ 
ᑐᓐᖓᕕᓖᑦ ᐊᔾᔨᒌᖏᑦᑐᓄᑦ 200−ᓄᑦ ᑯᕕᔪᒥᒃ ᐅᖅᓱᔅᓴᒥᒃ 
ᐊᓯᖏᓄᑦ ᓅᑉᐸᓪᓕᐊᔪᒧᑦ, ᒪᓕᓐᖑᐊᖅᖢᒍ ᐊᔾᔨᒌᖏᑦᑐᑦ 
ᐊᓄᕆᓂᖏᑦ, ᓯᑯᖃᓐᓂᖏᑦ ᐊᒻᒪᑦᑕᐅᖅ ᐃᖏᕐᕋᓂᖅᑐᓂᐊ. ᑖᓐᓇ 
ᓄᓇᓐᖑᐊᒃᑯᑦ ᐅᖅᓱᔅᓴᒧᑦ ᐊᒃᑐᖅᑕᖅ (ᐊᑕᐅᓯᒻᒧᑦ) ᖄᕈᑎᔪᒧᑦ 
ᑯᕕᓕᖅᑐᒧᑦ ᒥᑭᓐᓂᖅᓴᐅᒐᔭᖅᑐᖅ ᐅᖅᓱᔅᓴᒧᑦ ᐊᒃᑐᖅᑕᐅᔪᖅ 
ᓄᓇᓐᖑᐊᓕᐊᖑᔪᓂᒃ. ᐅᑯᐊ ᐊᖏᔫᑎᑦ ᑕᖅᓴᖃᓐᓂᖅᓴᒥᒃ ᐆᔭᐅᔭᒥᒃ 
ᑕᖅᓴᓖᑦ ᐊᖏᓛᑦ (1-5% ᑕᑯᔅᓴᕈᕈᓐᓇᓐᓂᐊ) ᐊᒻᒪᓗ ᖄᐅᒪᓂᖅᓴᖅ 
ᐆᔭᐅᔭᒥᒃ ᑕᖅᓴᓕᒃ (5-25% ᑕᑯᔅᓴᕈᕈᓐᓇᓐᓂᐊ) ᓇᓗᓇᐃᕆᕗᖅ 
ᑕᒪᓐᓇ ᐃᓂᓪᓗᐊᖓ ᐊᑐᓂᑦ ᑯᕕᓂᐅᑉ ᐊᔾᔨᒌᖏᑦᑑᔪᒥᒃ 
ᐊᐅᓚᓂᖃᕋᔭᒻᒪᑦ ᒪᓕᓪᓗᒍ ᐅᓪᓗᖓ ᐃᓕᖅᑯᓯᕆᔭᖏᑦ ᐊᕙᑎᐊᒍᑦ 
ᖄᕈᑎᑎᓪᓗᒍ. ᑲᓐᓇ ᕿᒥᕐᕈᐃᔾᔪᑦ ᐊᓪᓕᒻᒥᒃ ᑕᑯᔅᓴᕈᐃᓇᓱᑦᑐᖅ 
ᐅᖓᕙᕇᔅᓯᒪᓂᖏᑕ ᐊᖏᔪᒥᒃ ᐊᒃᑎᒋᓂᓪᓗᐊᖏᑕ ᐃᒪᐅᑉ 
ᐊᒃᑐᖅᑕᐅᑐᐃᓐᓇᕆᐊᓕᑦ ᐅᖅᓱᔅᓴᒧᑦ, ᐊᒻᒪᓗ ᐊᖏᓛᖑᒐᔭᖅᑐᑦ 
ᐅᖅᓱᔅᓴᒧᑦ ᐃᓚᐅᖅᑎᕋᔭᓪᓗᐊᓐᓂᖏᑦ. 



34-ᐅᓪᓗᓄᑦ ᑯᕕᔪᖅ
ᑕᐃᒪᓕ ᕿᒥᕐᕈᓇᑐᐃᓐᓇᖅᓯᒪᕙᕗᑦ ᖃᓄᖅ ᑕᕆᐅᑉ ᖄᖓ ᐊᒃᑐᖅᑕᐅᒐᔭᒻᒪᖔᑦ ᖄᕈᑎᔪᒥᒃ 
ᓱᓪᓗᒥᒃ ᓂᐅᖅᑐᖅᑕᐅᔪᒧᑦ ᐅᓪᓗᐃᓐᓇᒻᒧᑦ. ᖃᓄᐃᒃᑲᔭᖅᐸᓕ ᖄᕈᑎᔪᖅ ᐃᒻᒥᒃᑯᑦ ᓯᒥᖏᒃᑯᓂ 
ᓴᓂᕌᒍᓪᓗ ᓂᐅᖅᑐᕝᕕᐅᔭᕆᐊᖃᓕᕈᓂ ᓯᒥᒐᓲᑎᐊᓄᑦ? ᑕᑉᐱᓐᓇ ᕿᒥᕐᕈᐃᔾᔪᑦ ᖁᓛᓂ ᓴᖅᑮᓯᒪᔭᖓ 
ᐊᒃᑐᖅᑕᐅᑐᐃᓐᓇᕆᐊᓕᒃ ᐊᖏᔪᒻᒪᕆᒻᒥᒃ ᐱᕈᕆᐊᕋᔭᖅᑐᖅ. ᑖᓐᓇ ᐊᒃᑎᒋᓂᐊ ᑕᕆᐅᑉ ᐅᖅᓱᔅᓴᒧᑦ 
ᐊᒃᑐᖅᑕᐅᑐᐃᓐᓇᕆᐊᓕᒃ ᐃᒻᒪᖄ ᑎᑭᐅᑎᔪᓐᓇᖅᑐᖅ 118,260 km2. ᓄᓇᐅᑉ ᓇᓕᒧᓪᓗᐊᖓ ᑏᔅᑯ 
ᕿᑭᖅᑕᖓ 13−ᖏᔅᓱᓪᓗᐊᕋᔭᖅᑐᖅ.

ᐃᔨᒧᑦ ᑕᑯᔅᓴᐅᓂᖅᓴᐅᔪᒃᑯᑦ ᐅᖃᐅᓯᕆᓗᒍ, ᓄᓇᓐᖑᐊᑦ ᑭᖑᓂᐊᓃᑦᑐᑦ ᑕᑯᔅᓴᐅᑎᑦᑎᕗᑦ ᖃᓄᐃᑦᑐᒥᒃ 
ᐊᒃᑐᐃᒐᔭᒻᒪᖔᑦ ᖄᕈᑎᔪᖅ ᑯᕖᓐᓇᕈᓂ ᐅᓪᓗᓄᑦ 34−ᓄᑦ, ᑐᓐᖓᕕᒋᓪᓗᑎᒍᑦ ᐊᔾᔨᒌᖏᑦᑐᑦ 120 
ᐃᓕᖅᑯᓯᕆᔭᐅᔪᓐᓇᖅᑐᑦ ᐃᓂᖓᓂ ᐊᕙᑎᐊᑕ ᐊᑐᓲᕆᔭᖏᓄᑦ. 

ᐅᐱᓐᓇᕋᓂᓕ ᑕᕝᕙ, ᐊᒃᑎᒋᓂᖓ ᐃᒪᐅᑉ ᐊᒃᑐᖅᑕᐅᔪᓐᓇᖅᑐᖅ ᐅᖅᓱᔅᓴᒧᑦ ᐅᓪᓗᒐᓴᓄᑦ 34−
ᓄᑦ ᑯᕕᒐᔭᕈᓂ ᖄᕈᑎᔪᖅ ᐊᖏᓂᖅᓴᔾᔪᐊᖑᒻᒪᓐ ᐃᓗᐃᓐᓇᐅᑉ ᐊᒃᑐᐃᒐᔭᖅᑕᖓᓐᓂᒃ, ᐊᒻᒪᑦᑕᐅᖅ 
ᑎᑭᐅᑎᔪᓐᓇᕋᔭᖅᖢᓂ ᑲᓇᑕᐅᑉ ᐃᒪᖁᑎᖏᓄᑦ. ᐅᓇ ᐊᖏᓂᖅᓴᐅᔪᖅ ᓴᖅᑭᒃᑲᔭᖅᑐᖅ ᐃᓂᖏᑦ ᑕᖅᓴᓖᑦ 
ᖁᖅᓱᖅᑕᒥᒃ, ᐊᐅᐸᔮᖅᑐᒥᒃ ᐊᐅᐸᖅᑐᒥᓪᓗ ᓄᓇᓐᖑᐊᒃᑯᑦ (ᖁᑦᑎᓐᓂᖅᓴᒥᒃ ᓴᖅᑭᕝᕕᐅᑐᐃᓐᓇᕆᐊᓖᑦᓱ 
ᐊᖏᔪᒥᒃ ᓴᖅᑭᑐᐃᓐᓇᕆᐊᓕᒻᒥᒃ ᑎᑭᐅᑎᒐᔭᖅᑐᒥᒃ ᑕᑉᐱᑯᖓ ᐱᑭᐊᓚᓱᐊᔪᐊᖅ. ᑕᒪᓐᓇ ᑕᑯᔅᓴᕈᕋᔭᓐᓂᖓ 
ᐅᖅᓱᔅᓴᐅᑉ ᑎᑭᐅᒪᓕᓐᓂᐊᓄᑦ ᑕᑉᐱᑯᖓ ᐱᑭᐊᓚᓱᐊᔪᐊᒻᒧᑦ ᖁᕝᕙᓯᓐᓂᓕᒻᒥᒃ ᑕᕆᐅᑉ ᑎᖕᒥᐊᖏᓂᒃ 
ᑐᖁᔾᔪᑕᐅᔪᓐᓇᓪᓗᓂ ᕿᑎᕋᐸᓗᒃᑐᖅ ᖁᒃᑎᒃᑐᒧᑦ ᑎᑭᐅᒪᓪᓗᓂ. 

ᓇᓗᓇᐃᖅᓯᔾᔪᑦ ᑕᐅᑐᓐᖑᐊᒐᖅ ᐊᒃᑎᒋᓂᐊ 
ᑕᕆᖓ 
ᐅᖓᑖᓄᑦ 
1 ppb 
ᐊᐅᒍᑎᓯᒪᔪᑦ 
ᐳᓪᓚᕋᔭᑦ (m3)

ᑕᕆᐅᑉ ᖄᖓ 
ᐅᖅᓱᔅᓴᒧᑦ 
ᐊᒃᑐᖅᑕᖅ 
ᐅᖓᑖᓄᑦ 0.01 
g/m2 (km2)

ᑕᕆᐅᑉ ᖄᖓ 
ᐅᖅᓱᔅᓴᒧᑦ 
ᐊᒃᑐᖅᑕᖅ 
ᐅᖓᑖᓄᑦ 10 
g/m2 (km2)

ᓯᒡᔭᖓᑕ 
ᐃᓱᖓ 
ᐅᖅᓯᓯᒪᔪᖅ 
ᐅᖓᑖᓄᑦ 
100 g/m2 
(km)

ᑎᑭᓐᓂᐊ 
ᓯᒡᔭᒧᑦ 
(ᐅᓪᓗᑦ) 

ᖁᑦᑎᓛᖅ 
ᐊᒃᑎᒋᓂᐊ 
ᐅᖅᓱᔅᓴᖅ 
ᓄᓈᖅᑐᖅ 
(m3)

34-ᐅᓪᓗᓄᑦ ᖄᕈᑎᔪᕕᓂᖅ, 
ᐱᐅᓐᖏᓛᖅ−ᓴᖅᑭᑐᔅᓴᖅ ᑕᕆᐅᑉ 
ᖄᖓ ᐅᖅᓯᓯᒪᔪᖅ ᐃᓗᐊᒍᑦ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ, 
ᑲᒪᒋᔭᐅᖏᑦᑐᖅ

2.4 x 1010 17,671.2 895.4 945.8 12.6 19,178.2

34-ᐅᓪᓗᓄᑦ ᖄᕈᑎᔪᕕᓂᖅ, 
ᐱᐅᓐᖏᓛᖅ−ᓴᖅᑭᑐᔅᓴᖅ ᑕᕆᐅᑉ 
ᖄᖓ ᐅᖅᓯᓯᒪᔪᖅ ᐃᓗᐊᒍᑦ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ, 
ᑲᒪᒋᔭᐅᔪᖅ

3.9 x 1010 14,514.2 681.5 878.9 12.7 17,061.9

ᐊᖅᐸᓯᒋᐊᕋᓗᐊᖅᖢᒍ ᐅᖅᓱᔅᓴᖓ ᐃᒪᐅᑉ ᖄᖓᓂ ᒥᑭᑦᑑᒐᓗᐊᒥᒃ ᐊᓯᖏᓂᒃ ᐱᐅᖏᑦᑐᓂᒃ 
ᐃᓗᐊᓐᖏᑎᑦᑎᕗᖅ. ᐊᑐᕈᑎᒃ ᓴᓗᒻᒪᖅᓴᐅᑎᓂᒃ (ᓯᖃᓕᕈᑖ) ᐱᐅᓂᖅᓴᐅᔪᖅ ᐊᖅᐸᓯᕆᓂᒻᒥᒃ 
ᐅᖅᓱᔅᓴᖓᓂᒃ ᖄᖓᓃᑦᑐᒥᒃ ᐃᑯᐊᓪᓚᐃᓂᒻᒥᒃ ᐲᔭᐃᓂᒻᒥᓪᓗ ᐅᖅᓱᔅᓴᒥᒃ, ᑭᓯᐊᓂ ᐊᓯᐅᑎᑦᑎᔪᓐᓇᖏᑦᑐᑦ. 
ᓅᑕᐅᓪᓗᓂ ᐅᖅᓱᔅᓴᖓ ᖄᖓᓂᑦ ᑭᕕᓪᓗᓂ ᐃᑭᐊᖓᓄᑦ. ᐊᑐᕌᖓᑕ ᓴᓗᒻᒪᖅᓴᐅᑎᓂᒃ, ᐊᖏᓂᖅᓴᒥᒃ 
ᐊᒃᑐᐃᓂᖃᖅᑎᑦᑎᓲᑦ ᐃᒪᖓᑕ ᖁᓕᕇᓐᓂᖏᓂᒃ ᑐᖁᓴᐃᓯᖃᓕᖅᑐᒥᒃ.

ᑲᒪᒋᔭᐅᓂᖓᓄᑦ ᐱᓕᕆᐊᖑᓂᖏᑦ ᓴᖅᑮᔪᓐᓇᓚᐅᖅᑐᑦ ᐊᖅᐸᓯᕆᓂᒻᒥᒃ ᐊᒃᑎᒋᓂᐊᓂᒃ ᐅᖅᓯᓯᒪᓕᖅᑑᑉ 
ᐃᒪᖓᓂᒃ, ᐊᒻᒪᑦᑕᐅᖅ ᖃᓄᑎᒋ ᐅᖅᓱᔅᓴᖓ ᐃᒪᒻᒦᓐᓂᐊᓄᑦ, ᑭᓯᐊᓂᓕ ᐃᒪᖓ ᐅᖅᓱᔅᓴᖓᓄᑦ 
ᐅᖅᓯᖅᑕᐅᔪᓐᓇᖅᑐᖅ ᐊᖏᔫᕗᖅ. ᑲᓐᓇ ᑐᑭᓯᒋᐊᕈᑎᔅᓴᖅ ᐊᓪᓕᒻᒥ ᓴᖅᑮᓇᓱᐊᒻᒥᔪᖅ ᓴᓂᓕᕇᒃᑐᒥᒃ 
ᑲᒪᒋᔭᖃᖅᑐᒥᒃ ᑕᑯᔅᓴᕈᖅᑐᒥᒃ, ᐊᒻᒪᓗ ᑲᒪᒋᔭᐅᖏᑦᑐᒧᑦ.





ᖃᓄᐃᑦᑑᓪᓗᐊᖅᐸ ᐊᑕᐅᓯᒻᒥᒃ ᑯᕕᔪᖃᓐᓂᕈᓂ? 
ᑕᒪᐅᖓ ᑎᑭᐅᑎᕗᒍᑦ ᐃᓚᐃᓐᓇᖏᓐᓂᒃ 
ᑕᑯᓇᒃᖢᑕ ᑕᑯᔅᓴᕈᑐᐃᓐᓇᕆᐊᓕᓐᓂᒃ 
ᑲᑎᖅᓱᐃᓪᓗᑕ ᐊᔾᔨᒋᖏᑦᑑᔪᓂᒃ 
ᐃᓕᖅᑯᓯᕆᓲᖏᑕ ᐃᓗᓕᖏᓐᓂᒃ 
ᐊᑐᖅᖢᑕ. ᐊᑑᑎᖃᕈᓐᓇᖅᑐᖅ 
ᐸᓐᓇᐃᓇᓱᐊᖅᑐᓄᑦ ᐃᑲᔪᐃᓂᒻᒥᒃ 
ᑭᓯᐊᓂ ᓴᖅᑮᓐᖏᓚᖅ ᖃᓄᖅ 
ᖄᕈᑎᔪᖅ ᑯᕕᓂᖃᕋᔭᒻᒪᖔᑦ. 
ᑕᑯᔅᓴᐅᑎᓐᓇᓱᓪᓗᒍ, ᓂᕈᐊᖅᓯᒪᔪᒍᑦ 
ᐱᐅᓐᖏᓛᖅ ᑕᑯᔅᓴᕈᖅᑐᖅ ᐅᖅᓱᔅᓴᒥᒃ 
ᑯᕕᔪᒥᒃ, ᑕᐅᑐᓐᖑᐊᖅᖢᑕ ᖄᕈᑎᔪᒥᒃ 
ᐊᖏᔪᒻᒪᕆᒻᒥᒃ ᐊᒃᑐᐃᓂᖃᖅᑐᒥᒃ ᐃᒪᐅᑉ 
ᖄᖓᓄᑦ ᐃᓗᐊᓂ ᐱᑭᐊᓚᓱᐊᔪᐊᖅ. 
ᐅᓇ ᑕᐅᑐᓐᖑᐊᖅᑕᕗᑦ ᑐᓐᖓᕕᓕᒃ 
ᖃᕆᓴᐅᔭᐅᑉ ᓇᓚᐅᑦᑖᒐᖏᓐᓂᒃ 
ᓯᓚᖓᓂᒃ, ᓯᑯᖃᓐᓂᐊ ᑕᕆᐅᓪᓗ ᐃᒪᖓᑕ 
ᐃᓕᖅᑯᓯᖏᓂᒃ ᑕᐃᑲᓐᖓᑦ ᐋᒡᒐᓯ 27, 
2012.

ᐅᓇ ᓄᓇᓐᖑᐊᖅ ᖁᓛᓂ ᑕᑯᔅᓴᐅᑎᑦᑎᔪᖅ 
ᑕᐃᒪᓐᓂᒃ ᐃᓂᐅᔪᒥᒃ ᐊᒃᑐᖅᑕᐅᒐᔭᖅᑐᒥᒃ 
ᐅᖅᓱᔅᓴᒧᑦ ᐃᓕᖅᑯᓯᖏᑦ ᐊᐅᓚᒃᑯᑎᒃ 
ᑕᐅᑐᓐᖑᐊᖅᑕᐅᔪᑦ ᐅᓪᓗᐃᑦ ᐃᓗᐊᒍᑦ 
120 ᑕᐃᑲᓐᖓᓂᑦ ᖄᕈᑎᓂᐊᑕ 
ᓂᐅᖅᑐᖅᑕᐅᔫᑉ. ᑕᕝᕙᓂ ᑕᐅᑐᓐᖑᐊᒐᒻᒥ, 
ᑕᖅᓴᖏᑦ ᑕᑯᔅᓴᐅᑎᑦᑎᕗᑦ ᐊᖏᓛᒥᒃ 
ᐳᒃᑕᓛᖅᑐᒥᒃ ᐅᖅᓱᔅᓴᕋᔭᒻᒥᒃ 
ᐊᖅᑯᓵᖅᑐᕕᓃᑦ ᓄᓇᐅᑉ ᓇᓗᓇᐃᖅᓯᒪᔫᑉ 
ᓵᖓᒍᑦ ᐃᓗᐊᓂ 120 ᐅᓪᓗᖁᑎᖏᒍᑦ. 
ᑖᑯᒃᐊ ᑕᖅᓴᖃᖅᑐᑦ ᐊᐅᐸᕆᒃᑐᒥᒃ 
ᐊᐅᐸᖅᑐᒥᓪᓘᓐᓃᑦ ᐅᖅᓱᔅᓴᒥᒃ 
ᐃᓚᖃᖅᖢᑎᒃ ᖁᓛᒍᑦ ᑐᖁᓴᐃᔭᓐᓂᐊᑕ 
ᑕᕆᐅᑉ ᑎᖕᒥᐊᖏᓐᓂᒃ. ᖁᔅᓱᖅᑐᑦ 
ᐆᔭᐅᔭᓪᓗ ᐃᒪᖏᑦ ᓇᓗᓇᐃᕆᔪᑦ 
ᐃᖃᓗᒐᓱᒋᐊᖃᕝᕕᐅᖏᑦᑐᓂᒃ. 
ᓄᓇᓐᖑᐊᖅ ᓴᖅᑮᒋᕗᖅ (ᓯᐊᓐᓇᐅᓪᓗᓂ) 
ᓇᓚᐅᑦᑖᒐᕆᔭᖅ ᐃᓂᓪᓗᐊᖓ 
ᑕᕆᐅᖓᓂ ᑐᖁᓐᓇᓐᓂᖏᑦ 
ᐅᖅᓱᔅᓴᕋᔭᒻᒥᒃ ᐃᒪᒻᒥᐅᑕᓂᒃ 
ᓱᕋᓇᐃᕙᓪᓕᐊᒐᔭᓐᓂᖏᓂᒃ). 

ᑯᕕᓂᖓ ᓴᕝᕙᐅᓕᓵᖅᑎᓪᓗᒍ 
ᐱᖓᓐᓇᖓᓄᑦ ᑯᕕᒋᐊᓐᓂᐅᑉ ᐃᓂᖓᓐᓂᒃ 
ᓅᖢᓂ, ᐊᓱᐃᓛᒃ ᐅᐊᖕᓇᒧᑦ ᓴᖑᓪᓗᓂ 
ᑯᕕᒋᐊᓐᓂᐊᑕ ᐃᓂᖓᓂᒃ (ᐃᓗᐊᒍᑦ 
ᒥᐅᓪᕕᐅᓪ ᐃᑉᐱᐊᔾᔫᔭᐅᑉ ᐆᒪᔪᖃᕝᕕᐊᑕ 
ᓴᓂᕝᕙᔅᓯᒪᔫᑉ) ᑭᖑᓂᐊᒍᑦ ᐅᓪᓗᑦ 12. 
ᐅᖓᑖᒍᑦ, ᑯᕕᓂᖓ ᓅᑉᐸᓪᓕᐊᓗᓂ 
ᐅᐊᖕᓇᖅᐸᓯᒻᒧᑦ ᓵᖓᒍᑦ ᑲᓛᖠᑦ ᓄᓈᑕ 
ᑎᑭᑕᐅᓪᓗᓂ ᐅᐊᖕᓈᓄᑦ ᑕᑉᐱᑯᖓ 
ᐱᑭᐊᓚᓱᐊᔪᐊᖅ, ᐅᖅᓱᔅᓴᖓ ᑎᒡᔭᕿᖢᓂ 
ᓯᒡᔭᖓᓄᑦ ᐱᖃᓯᐅᑎᓪᓗᒍ ᓄᓇᓕᐊᑕ 
ᓯᒡᔭᖁᑎᖏᓄᑦ ᓴᕕᔅᓯᕕᒃ. ᐳᒃᑕᔪᖅ 
ᐅᖅᓱᔅᓴᖅ ᐱᖓᓐᓇᒧᑦ ᓅᖏᓐᓇᓪᓗᓂ 
ᐊᓱᐃᓛᖅ ᐅᖅᑯᖔᒧᑦ ᓴᖑᓗᓂ, 
ᑎᑭᓪᓗᓂᐅᒃ ᓯᒡᔭᖁᑎᖏᑦ ᒥᑦᑎᒪᑕᓕᐅᑉ 
ᐊᑭᐊᖓᑕ (ᑕᒪᐃᓐᓂᐸᓗᒃ ᖄᒥᑕᐅᓯᒪᔪᖅ 
ᓯᒻᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ) 
ᐅᓪᓗᐃᑦ 61 ᐊᓂᒍᖅᓯᒪᓕᕈᑎᒃ ᑕᐃᑲᓐᖓᑦ 
ᑯᕕᒋᐊᓐᓂᐊᑕ. ᐳᒃᑕᓂᖓ ᐅᖅᓱᔅᓴᖅ 
ᐅᖅᑯᒨᖏᓐᓇᓕᓪᓗᓂ ᕿᑭᖅᑖᓘᑉ 
ᐃᒪᕕᐊᒍᑦ ᐃᓱᐊᓄᑦ ᐊᐅᓚᓐᖑᐊᕈᑖᑕ 
ᖃᕆᓴᐅᔭᐅᑉ. ᑎᑭᓪᓗᒍ 65 ᐅᓪᓗᐃᑦ 
ᑯᕕᓯᒋᐊᓐᓂᐊᑕ, ᐊᒥᐊᒃᑯᔭᖓ ᖄᖓᒍᑦ 
ᐅᖅᓱᔅᓴᐅᔪᖅ ᐃᖑᖅᓯᒪᓕᖅᖢᓂ 
ᑕᕆᐅᑉ ᓯᑯᖓᓄᑦ ᐃᖏᕐᕋᓂᒻᒧᑦ 
ᓇᒃᓴᐱᒃᑕᐅᓕᖅᖢᓂ. ᐃᓱᐊᒍᑦ ᑖᔅᓱᒪ 120 
ᐅᓪᓗᐃᑦ ᐊᐅᓚᓂᓐᖑᐊᖓᑕ ᖃᕆᓴᐅᔭᒃᑯᑦ, 
ᐊᒃᑎᒋᓂᖓ 17,583.2 m3 ᐅᖅᓱᔅᓴᐅᑉ 
(ᐃᒻᒪᖄ 15% ᑯᕕᔭᐅᔫᑉ ᐊᒃᑎᒋᓂᐊᓂᒃ) 
ᐃᒪᖓᑕ ᖄᖓᓂ ᐳᒃᑕᐃᓐᓇᖅᑐᖅ 
ᐃᓗᐊᒍᑦ ᕿᑭᖅᑖᓘᑉ ᐃᒪᕕᐊᑕ, ᒥᓱᒃᓯᒪᔪᖅ 
ᑕᕆᐅᑉ ᓯᑯᖓᓐᓄᑦ. ᐅᓪᓗᒐᓴᑦ ᐊᓂᒍᕈᑎᒃ 
ᑕᒪᓐᓇ ᐅᖅᓱᔅᓴᖓ ᓇᒃᓴᐱᒃᑕᐅᓗᓂ 
ᓯᑰᑉ ᐃᖏᕐᕋᔭᖓᓄᑦ, ᐊᓯᖏᓐᓂᒃ ᐃᒻᒪᖄ 
ᐅᖅᓱᔅᓴᕋᔭᓐᖑᖅᑎᑦᑎᒻᒥᓗᑎᒃ.

ᑕᑯᔭᐃᓐᓇᕆᓪᖢᒋᑦ, ᐃᒪᐅᑉ 
ᐃᑭᐊᖓᒍᑦ ᓇᔪᖅᑕᐅᓕᕋᔭᖅᑐᖅ 
ᑐᖁᓐᓇᓐᓂᖏᓄᑦ ᓴᖅᑭᓲᑦ ᐅᖅᓱᔅᓴᐅᔪᒥᒃ 
ᑕᑯᔅᓴᐅᓂᖃᖅᑐᑦ ᑯᖑᓕᕆᔭᐅᓪᓗᑎᒃ 

ᓴᕝᕙᐅᒋᓪᓗᑎᒃ ᐅᖅᓱᔅᓴᐅᔪᒧᑦ, 
ᑭᓯᐊᓂᓕ ᐅᐊᖕᓇᖓᓅᓐᓂᖅᓴᐅᓪᓗᑎᒃ 
ᑕᑉᐸᐅᖓ ᐃᒪᖓᓄᑦ ᐱᑭᐊᓚᓱᐊᔪᐊᑉ. 
ᐳᖅᑐᓛᖓ ᐊᒃᑎᒋᓂᖓ ᐃᒪᐅᑉ 
ᐃᓚᐅᖅᓯᒪᓂᓕᐅᑉ ᐅᖓᑖᓄᑦ 1 ᐃᓚᖓ 
ᐱᓕᐊᓐᓄᑦ ᐊᐅᔅᓯᒪᔪᓄᑦ ᐳᓪᓚᐅᔭᒻᒥᓲᑦ 
(ᖃᐅᔨᓴᖅᑎᓄᑦ ᑭᒡᓕᖃᕈᑎᐅᔪᖅ 
ᐊᒃᑐᐃᓂᖏᓐᓄᑦ ᐃᒪᐅᑉ ᐃᓗᐊᒍᑦ 
ᐆᒪᔪᓄᑦ) ᑎᑭᓚᐅᖅᑐᖅ ᐅᕗᖓ 2.9 x 
1010 m3. 

ᑕᐃᒪᓕ ᑕᑯᓇᒃᖢᑎᒍᑦ ᑯᕕᓂᓐᖑᐊᖓ 
ᑕᓐᓇ, ᐃᓱᒪᒋᔭᖃᓚᐅᖏᓐᓇᑦᑕ 
ᖃᓄᐃᑦᑐᓂᒃ ᐃᓄᖏᓄᑦ ᐱᓕᕆᔭᐅᔪᔅᓴᓂᒃ 
ᑲᒪᓃᑦ ᐲᔭᐃᓇᓱᐊᓐᓂᒻᒥᒃ 
ᐅᖅᓱᔅᓴᐅᔪᒥᒃ. ᑕᑯᓇᓱᒃᖢᑕ ᖃᓄᖅ 
ᐃᓄᖏᑦ ᐲᔭᐃᓇᓱᒃᑲᔭᒻᒪᖔᖏᑕ 
ᐅᖅᓱᔅᓴᐅᖁᔪᒥᒃ, ᕿᒥᕐᕈᐊᖅᖢᒍ ᑲᐃᓐ 
ᐆᒻᒪᖅᑯᑎᓕᕆᔨᒃᑯᑦ 2011 ᐅᖅᓱᔅᓴᒧᑦ 
ᑯᕕᓂᒻᒧᑦ ᑲᒪᔾᔪᑖ ᐸᓐᓇᐅᑦ. ᑖᓐᓇ 
ᓴᓇᔭᐅᓂᑰᔪᖅ ᐊᓯᖔᖓᓄᑦ ᐱᖓᓐᓇᐅᑉ 
ᑲᓛᖠᑦ ᓄᓈᑕ ᓚᐃᓴᓐᓯᖃᖅᑎᐊᓄᑦ 
ᐅᖅᑯᖔᖓᑕ ᐱᑐ ᑲᑎᖅᓱᖓᔫᑉ, 
ᑭᓯᐊᓂᓕ ᐱᐅᓛᖑᔪᖅ ᐊᑐᐃᓐᓇᐅᔪᓂᒃ 
ᑐᑭᓯᒋᐊᕈᑎᔅᓴᓂᒃ ᖃᓄᐃᑦᑐᓂᒃ 
ᑲᒪᔾᔪᑎᔅᓴᓂᒃ ᐱᓕᕆᔪᖃᕋᔭᒻᒪᖔᑦ. 
ᐱᓕᕆᐊᖑᔪᔅᓴᑦ ᐸᓐᓈᖑᔪᑦ ᐃᓚᖃᖅᑐᑦ 
ᐲᔭᐃᓂᒻᒥᒃ ᐅᔅᓱᔅᓴᖓᓐᓂᒃ ᐅᖅᓱᔅᓴᒧᑦ 
ᖃᓗᕋᐅᑎᓕᓐᓄᑦ, ᓴᓇᐅᒐᓐᓂᒃ 
ᓴᓗᒻᒪᖅᓴᐅᑎᓂᒃ ᐃᒪᒻᒨᖅᓯᓪᓗᑎᒃ 
ᓯᖃᓕᓇᓱᒃᖢᒍ ᐅᖅᓱᔅᓴᖓ, ᐊᓱᐃᓛᒃ 
ᐃᑯᐊᓪᓚᒃᑕᐅᓪᓗᓂ ᑲᑎᖅᓱᐊᒐᖓ. 
ᑕᒪᒃᑯᐊ ᐊᑐᖅᑕᐅᓪᓗᑎᒃ ᐃᓛᓐᓂ 
ᑲᔪᓯᑦᑎᐊᕈᓐᓇᖏᑦᑐᑦ ᐃᓚᖓᒍᓗ 
ᐅᓗᕆᐊᓇᖅᑐᒥᒃ ᓴᖅᑮᓂᖃᓲᖑᓪᓗᑎᒃ 
ᐊᓯᖔᖏᒍᑦ. ᐅᖃᐅᓯᐅᓯᒪᔪᖅ 
ᑎᑎᕋᖅᓯᒪᔭᑦᑎᒍᑦ ᐃᓗᐃᑦᑑᔪᒥᒃ 
ᐅᓂᒃᑳᓕᐊᑦᑎᓐᓂᒃ.

ᐆᒪᔪᓂᒃ ᐊᒃᑐᐃᓂᖃᓐᓂᖓ 
ᐃᓗᐊᒍᑦ ᐃᒪᖓᑕ ᓴᖅᑭᑲᔭᖅᑑᑉ ᑯᕕᔪᖃᓐᓂᕈᓂ ᐅᖅᓱᔅᓴᒥᒃ, 
ᖃᔅᓯᒐᓚᐅᕗᑦ ᐃᓂᐅᔪᑦ ᐊᑑᑎᖃᓪᓚᕆᒃᑐᑦ ᐆᒪᔪᖏᓄᑦ 
ᐅᑭᐅᖅᑕᖅᑑᑉ. ᑖᓐᓇ ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ, 
ᒥᐅᓪᕕᐅᓪ ᐃᑉᐱᐊᔾᔫᔭᐅᑉ ᐆᒪᔪᖃᕝᕕᐊᑕ ᓴᓂᕝᕙᔅᓯᒪᔫᑉ, 
ᑎᔅᑰᑉ ᐃᑉᐱᐊᔾᔫᔭᖓ ᐊᒻᒪᓗ ᐊᕙᑎᔾᔪᐊᖅ ᓄᓇᖓ ᑲᓛᖠᒥᑦ 
ᑲᓇᑕᐅᓪᓗ ᓄᓇᖁᑎᖏᓐᓂ ᑕᓪᓗᕈᑎᐅᑉ ᐃᒪᖓ, ᐊᒻᒪᑦᑕᐅᖅ 
ᖁᕝᕕᒃ, ᑕᓪᓗᕈᑎᑦ ᐊᒻᒪᓗ ᒥᑦᑎᒪᑕᓕᐅᑉ ᐊᑭᐊᖓᑕ ᕿᑭᖅᑕᖏᑦ 
ᐊᑐᓪᓚᕆᒃᑕᐅᓪᓗᑎᒃ ᓂᔾᔪᑎᖏᓐᓄᑦ ᐅᑭᐅᖅᑕᖅᑑᑉ.

ᑖᓐᓇ ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ ᐊᑑᑎᖃᓪᓚᕆᒃᑐᖅ 

ᐅᑭᐅᖅᑕᖅᑑᑉ ᐳᐃᔨᖏᓐᓄᑦ ᑕᕆᐅᓪᓗ ᑎᖕᒥᐊᖏᓄᑦ ᐊᕐᕌᒎᑉ 
ᐃᓗᐊᓂ. ᐃᒻᒪᖄ ᖁᓖᑦ ᐊᑕᐅᓯᓪᓗ ᐊᔾᔨᒌᖏᑦᑐᑦ ᓴᖅᐱᓖᑦ, 
ᐱᖃᓯᐅᑎᓪᓗᒋᑦ ᑑᒐᓖᑦ ᕿᓚᓗᒐᑦ, ᐊᕝᕖᑦ ᐊᒻᒪ ᖃᐅᓪᓗᖅᑖᑦ 
ᕿᓚᓗᒐᑦ, ᓇᓄᐃᑦ, ᓇᑦᑏᑦ, ᐅᒡᔪᐃᑦ ᐊᒻᒪ ᖃᐃᕈᓖᑦ, ᐊᐃᕖᑦ 
ᒥᐊᓕᐊᓐᒐᓵᓗᐃᓪᓗ ᑕᕆᐅᑉ ᑎᖕᒥᐊᖏᑦ ᑕᑯᔭᐅᓲᑦ ᐃᓗᐊᓂ 
ᐊᕙᑖᑕᓗ ᓯᑯᓱᐃᑦᑐᔾᒧᐊᑉ. ᐊᑐᓂ ᐊᐅᔭᖓᒍᑦ ᐱᖓᓐᓇᐅᑉ 
ᑲᓛᓕᑦ ᓄᓈᑕ, ᒪᕐᕉᒃ ᐊᖏᓛᒃ ᑲᑎᕝᕕᐅᓲᒃ ᑎᑭᐅᒪᓪᓗᑎᒃ 14,000 
(6,600 - 39,300) ᑑᒐᓖᑦ ᕿᓚᓗᒐᑦ ᒥᐅᓪᕕᐅᓪ ᐃᑉᐱᐊᔾᔫᔭᖓᓂ 
ᐊᒻᒪᓗ ᐃᓐᒍᕕᐅᓪᑦ ᐳᕋᑦᓂᖕ. ᑲᓇᑕᐅᑉ ᖁᑦᑎᒃᑐᐊᑕ 
ᐅᑭᐅᖅᑕᖅᑐᐊᓂ, ᐃᒻᒪᖄ ᐅᓄᖅᑎᒋᔪᑦ 60,000 ᑑᒐᓖᑦ ᕿᓚᓗᒐᑦ 





ᑕᑯᔭᔅᓴᖅ 1. ᐊᑑᑎᖃᓛᑦ ᐃᓂᐅᔪᑦ 
ᐅᑭᐅᖅᑕᖅᑑᑉ ᐆᒪᔪᖏᓐᓄᑦ ᓴᓂᕌᒍᑦ 
ᒥᐅᓪᕕᐅᓪ ᐃᑉᐱᐊᔾᔫᔭᖓᑕ, (B) 
ᐊᐅᔭᒃᑯᑦ, (A) ᐊᕐᕌᒎᑉ ᐃᓗᐊᒍᑦ 
ᐊᒻᒪᑦᑕᐅᖅ (C) ᐊᐅᔭᒃᑯᑦ ᐅᖅᓱᔅᓴᒥᒃ 
ᑯᕕᔪᖃᓐᓂᕈᓂ ᓴᖅᑭᑦᑐᒥᒃ, 
ᑕᑯᔅᓴᐅᑎᑦᑎᔪᖅ ᓇᐅᒃᑯᑦ 
ᐅᖅᓱᔅᓴᖓ ᓇᔪᒻᒪᖔᑦ ᑕᕆᐅᑉ 
ᖄᖓᓂ, ᖃᓄᑎᒋ ᐳᒃᑕᔪᖃᒻᒪᖔᑦ, 
ᐊᒻᒪᓗ ᓇᐅᒃᑯᑦ ᑐᖁᓐᓇᖅᑐᑦ 
ᓂᕕᖓᓂᖃᒻᒪᖔᑕ ᐃᒪᐅᑉ 
ᐃᑭᐊᖓᓂ.

1.A

ᓇᕈᓲᑦ ᐱᖓᓐᓇᖔᖓᒍᑦ ᐃᒪᖏᑕ ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᑉ. 
ᐊᓐᓇᓪᓗᖏᑦ ᐅᒋᐊᒥᓂᒃ ᐳᕈᖅᓰᓇᓱᒃᖢᑎᒃ ᐊᐅᔭᐅᓂᖓᓂ 
ᖃᐅᔨᒪᔭᐅᓪᓗᑎᓪᓗ ᐃᓚᖏᑦ ᕿᓚᓗᒐᑦ ᐅᑏᓐᓇᓲᑦ ᐊᐅᔩᕝᕕᒥᓄᑦ 
ᐊᕐᕌᒍᑕᒫᖅ ᐊᓂᒍᕌᖓᑦ. ᐅᑭᐅᒃᑯᑦ, ᐃᒻᒪᖄ 50,000 (ᓄᓇᔾᔪᐊᓕᒫᒥ 
ᐊᕝᕙᓪᓗᐊᖏᑦ ᐊᒥᓲᓂᖏᑕ) ᑑᒐᓖᑦ ᕿᓚᓗᒐᑦ ᓅᖃᑦᑕᖅᑐᑦ 
ᕿᑎᖅᐸᓯᐊᓄᑦ ᕿᑭᖅᑖᓘᑉ ᐃᒪᕕᐊᑕ ᓂᕆᓇᓱᒃᖢᑎᒃ ᖃᓕᕋᓕᓐᓂᒃ, 
ᑖᒃᑯᐊ ᑮᓇᐅᔭᓕᐅᕋᓱᒃᑎᓄᑦ ᐃᖃᓗᒐᓱᒃᑕᐅᓱᑦ ᓇᔪᖅᑕᖃᓲᑦ ᐃᖅᑲᖏᑕ 
ᑕᕆᐅᑉ ᑲᓛᖠᑦ ᐱᖓᓐᓇᖓᑕ ᓯᒡᔭᖁᑎᖏᑕ ᑎᑭᐅᒻᒪᓪᓗᒍ ᖁᑦᑎᓂᖓ 
77N. ᖃᐅᓪᓗᖅᑖᑦ ᕿᓚᓗᒐᑦ ᐊᒻᒪᓗ ᐊᕝᕖᑦ ᐊᐅᔩᖃᑦᑕᕆᓪᓗᑎᒃ 
ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓂ ᑕᑯᔭᐅᒐᔪᓲᖑᓪᓗᑎᒃ ᐃᓗᐊᓂ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ ᐅᑭᐅᑉ ᑕᖅᑯᖏᒍᑦ.

ᓇᑦᑏᑦ, ᐅᒡᔪᐃᑦ, ᖃᐃᕈᓖᑦ ᐊᒻᒪᓗ ᐊᐃᕖᑦ ᐊᑐᓲᖑᒋᕗᑦ ᑖᔅᓱᒥᖓ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ ᐊᕙᑖᓂᓪᓗ ᓯᓈᖏᑕ 
ᓯᑯᖁᑎᒋᔭᖏᓐᓂᒃ ᐃᓐᓂᐅᕝᕕᐅᓪᓗᑎᒃ ᐱᕈᖅᓰᕝᕕᒋᓪᓗᒍ 
ᖁᐃᒃᓯᓴᕝᕕᒋᓪᓗᒍ ᐊᐅᔭᒃᑯᑦ ᓯᑯᖃᖏᓐᓂᐊᓂ. ᓇᑦᑏᑦ ᐅᒡᔪᐃᓪᓗ 
ᓂᕿᓪᓚᕆᒋᔭᐅᔪᑦ ᐃᓄᖏᓐᓄᑦ ᐊᕙᓂᔾᔪᐊᖅ ᓄᓇᖏᓐᓂ ᑲᓛᖠᑦ 
ᓄᓈᓂ ᐊᒻᒪᓗ ᐊᐅᓱᐃᑦᑑᑉ ᐃᒪᖁᑖᑕ ᐃᓂᖓᓂ ᑲᓇᑕᒥ, ᑕᒪᐃᓐᓂᒃ 
ᑲᑎᓕᒫᖅᖢᒋᑦ ᐊᖑᓂᓲᑦ 5,000 – 10,000 ᓇᑦᑎᓐᓂᒃ ᐊᕐᕌᖑᑕᒫᖅ. 
ᓇᑦᑏᑦ ᓂᕿᓪᓗᐊᑕᕆᔭᐅᒋᕗᑦ ᓇᓄᓐᓄᑦ, ᐊᑐᒻᒥᒋᓪᓗᑎᒃ ᑖᔅᓱᒥᖓ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖓᓂᒃ ᐊᖑᓇᓱᕝᕕᒋᓪᓗᒍ ᐅᐱᓐᖔᒃᑯᑦ, 
ᐊᒻᒪᓗ ᓄᓇᖓ ᕿᑭᖅᑖᓘᑉ ᐱᖓᓐᓇᖓᒍᑦ ᓯᑯᓱᐃᑦᑐᔾᔪᐊᑉ ᐊᒻᒪᓗ 
ᒥᐅᓪᕕᐅᓪ ᐃᑉᐱᐊᔾᔫᔭᐅᑉ ᐆᒪᔪᖃᕝᕕᐊᑕ ᓴᓂᕝᕙᔅᓯᒪᔫᑉ ᑲᓇᓐᓈᒍᑦ 
ᐅᑭᐅᒃᑯᑦ ᑎᓯᖃᕝᕕᐅᓪᓗᑎᒃ. ᐊᐅᕖᑦ ᓇᓂᔭᐅᓲᖑᒋᕗᑦ ᐃᒪᖓᒍᑦ 
ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ ᐊᕐᕌᖑᓕᒫᒃᑯᑦ, ᐊᑯᓐᓂᐊᒍᑦ 
ᐅᐊᖕᓇᖅᐸᓯᐅᑉ ᑲᓛᖠᑦ ᓄᓈᑕ, ᐊᒻᒪᓗ ᐃᐅᓪᔅᒥᐊᑉ ᕿᑭᖅᑕᔾᔪᐊᖓᑕ.

ᒥᓕᐊᓐᖓᓵᓗᐃᑦ ᑕᕆᐅᑉ ᑎᖕᒥᐊᖏᑦ ᐃᒻᒪᖄ 14−ᖑᔪᑦ ᐊᔾᔨᒌᖏᑦᑐᑦ 
ᐃᕙᓲᖑᔪᑦ ᖃᓂᒋᔮᒍᑦ ᑖᔅᓱᒪ ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᖅ ᐊᐅᔭᐅᑉ 

ᑕᖅᑭᖏᒍᑦ, ᓯᒡᔭᓕᒫᖏᒍᑦ ᐱᖓᓐᓇᖓᑕ ᑲᓛᖠᑦ ᓄᓇᖏᑕ ᑲᓇᑕᐅᓪᓗ 
ᐅᑭᐅᖅᑕᖅᑐᐊᑕ ᑲᓇᓐᓇᖓᒍᑦ. ᑭᖑᓂᐊᒍᑦ ᐃᕙᕝᕕᐊᑕ ᑕᖅᑭᖁᑎᐊᑕ, 
ᑎᖕᒥᐊᑦ ᐅᑎᓲᑦ ᑕᕆᐅᑉ ᐃᒪᖓᓄᑦ ᓯᑯᓱᐃᑦᑐᔾᔪᐊᒧᓪᓗ ᐊᒻᒪᓗ ᑖᓐᓇ 
ᕿᑭᖅᑖᓘᑉ ᐃᒪᕕᐊ ᐊᑐᓪᓚᕆᒃᑕᐅᓪᓗᓂ ᓂᕿᖃᕝᕕᒋᔭᐅᓪᓗᓂ. ᐃᒻᒪᖄ 
ᓄᓇᔾᔪᐊᓕᒫᑉ ᐱᖓᓱᑦ ᑎᓴᒪᐅᔪᓕᒫᓄᑦ ᐊᒥᓲᓂᖏᑦ (30,000,000 
ᑎᖕᒥᐊᑦ) ᐊᒃᐸᐅᒐᑦ ᐃᕙᓲᑦ ᐊᕙᓂᔾᔪᐊᖅ ᓄᓇᖏᓂ ᐊᒻᒪᓗ 350,000 
ᐊᐃᑉᐸᕇᑦ ᐊᒃᐸᑦ ᐃᕙᓲᖑᓪᓗᑎᒃ ᐊᕝᕕᓂᓕᑦ ᐃᓐᓈᕈᖏᓐᓂᒃ 
ᓯᓇᔾᔪᖏᖑᑦ ᑖᔅᓱᒪ ᐅᐊᖕᓇᖅ ᐃᒪᖓ ᓯᑯᓱᐃᑦᑐᔾᔪᐊᑉ. 

ᑕᑯᑐᐃᓐᓇᖅᖢᒋᑦ ᐊᒥᓲᓪᓚᕆᓐᓂᖏᑕ ᐳᐃᔩᑦ ᐆᒪᔪᕈᓘᔭᓪᓗ 
ᐊᑐᓲᖑᔪᑦ ᐅᑭᐅᖅᑕᖅᑑᑉ ᐃᒪᖏᓐᓂᒃ ᑕᑉᐹᓂ ᕿᑎᓐᖏᐅᖅᖢᑎᒃ 
ᐱᕈᐃᓪᓗᑎᓪᓗ ᑭᖑᕚᒥᓂᒃ, ᓂᖃᐅᓪᓗᑎᒃ ᓴᓂᕌᑕ ᐃᒪᖏᓐᓂᒃ, 
ᕿᒫᓯᒪᔪᓐᓇᖅᖢᑎᒃ ᓂᕿᑐᖅᑎᓂᒃ, ᑐᑭᖃᖅᑎᑦᑎᕗᖅ ᐅᖅᓱᔅᓴᒥᒃ 
ᑯᕕᔪᖃᓐᓂᕈᓂ ᐊᖏᔪᒻᒪᕆᒻᒥᒃ ᐊᒃᑐᐃᓂᖃᕋᔭᖅᑐᖅ ᐅᓄᖅᑐᓄᑦ 
ᐅᑭᐅᖅᑕᖅᑑᑉ ᐆᒪᔪᖏᓄᑦ. ᓴᖅᑭᓐᓂᑯᑦ ᓯᕗᓂᐊᒍᑦ ᐅᖅᓱᔅᓴᒥᒃ 
ᑯᕕᓂᐅᔪᓂᒃ ᓇᓗᓇᐃᕆᕗᖅ ᓴᖅᐱᓖᑦ ᓇᑦᑏᓪᓗ ᕿᒪᕉᑎᔪᓐᓇᕋᔭᖏᑦᑐᑦ 
ᑯᕕᓯᒪᔪᒥᒃ ᐅᖅᓱᔅᓴᒥᒃ, ᐱᓗᐊᖅᑐᒥᒃ ᖃᓂᒃᑐᒃᑯᑦ ᑕᑯᔅᓴᕈᓕᓵᖅᑎᓪᓗᒍ. 
ᑕᐃᒪᓕ ᐅᓄᓐᓂᖅᓴᑦ ᑕᕆᐅᑉ ᑎᖕᒥᐊᖏᑦ ᐃᓐᓈᕈᒥᒃ ᐃᕙᓲᖑᒐᓗᐊᑦ 
ᕿᑭᖅᑕᓂᓪᓘᓐᓃᑦ, ᑕᕆᐅᑉ ᐃᒪᖓᓅᑐᐊᕋᒥᒃ ᐅᖅᓱᔅᓴᒧᑦ ᒪᓂᒻᒥᖅᐳᑦ 
ᓂᕆᓇᓱᓕᕌᖓᒥᒃ. ᐅᖅᓱᔅᓴᕈᓐᓂᖓ ᐊᒥᖓ, ᒥᖅᑯᖏᑦ ᓱᓗᖏᓪᓗ, 
ᐊᓂᖅᓵᓐᓂᖓ ᐅᖅᓱᔅᓴᒥᒃ, ᓂᕆᓂᖓᒍᓪᓘᓐᓃᑦ ᑐᖁᓂᑯᓂᒃ ᐅᖅᓱᔅᓴᒧᑦ 
ᓂᕿᒋᓲᖏᓐᓂᒃ ᐊᖏᔪᒥᒃ ᐊᒃᑐᐃᓂᖃᓲᖅ ᐆᒪᔪᓄᑦ.  ᖄᒃᑲᓐᓂᐊᒍᑦ 
ᖃᓂᑦᑐᒥ ᓴᖅᑭᒃᑲᔭᖅᑐᓄᑦ ᐊᒃᑐᐃᓂᓐᓄᑦ, ᐅᖓᓯᒃᑐᒧᑦ ᐊᒃᑐᓂᐅᓲᑦ 
ᓂᔾᔪᑎᖏᓄᑦ ᐅᓂᒃᑳᕆᔭᐅᓐᓇᓲᖅ ᐊᕐᕌᒍᒐᓵᓘᒐᓗᐊᓄᑦ ᖁᓕᒐᓴᓐᓄᑦ 
ᑭᖑᓂᐊᒍᑦ ᐊᖏᔪᒥᒃ ᑯᕕᔪᖃᓐᓂᕌᖓᑦ ᐅᖅᓱᔅᓴᕋᔭᒻᒥᒃ ᑕᕆᐅᑉ 
ᐊᕙᑎᒋᔭᖏᒍᑦ.

Why we are here

panda.org/arctic

To stop the degradation of the planet’s natural environment and
to build a future in which humans live in harmony with nature.

ᖄᒃᑲᓐᓂᐊᒍᑦ ᑐᑭᓯᒋᐊᕈᑎᔅᓴᐃᑦ

ᐃᓗᐃᑦᑑᔪᒥᒃ ᐅᓂᒃᑳᓕᐊᒥᒃ ᐅᖃᓕᒫᕈᒪᒍᕕᑦ 
ᑐᓐᖓᕕᒋᔭᐅᔪᒧᑦ ᐆᒧᖓ ᐅᖃᐅᓯᐅᔪᒧᑦ, ᐅᓇ ᐅᐸᒍᑎᒍᒃ 
ᐅᑭᐊᖅᑭᕕᒃᑯᑦ: panda.org/arctic/polynya

ᐃᓱᒪᓕᐅᕆᔾᔪᑎᕗᑦ
ᐊᖏᔫᔪᑦ ᐅᖅᓱᔅᓴᒧᑦ ᓂᐅᖅᑐᖅᑐᓂᒃ ᖄᕈᑎᒧᑦ ᑕᑯᔅᓴᕈᒐᔪᖏᑦᑑᒻᒪᑕ 
ᓄᓇᔾᔪᐊᒻᒥ. ᑭᓯᐊᓂᓕ ᓴᖅᑭᓚᐅᓲᑦ ᓴᖅᑭᑉᐸᒃᖢᑎᓪᓗ, ᑕᐃᒪᓐᓇ 
ᐅᓗᕆᐊᓇᐅᑎᖏᑦ ᖄᕈᑎᔪᒧᑦ ᑕᑯᔅᓴᕈᑐᐃᓐᓇᕆᐊᓕᒻᒧᑦ 
ᓇᒥᑐᐃᓐᓇᖅ ᐅᑭᐅᖅᑕᖅᑑᑉ ᓂᐅᖅᑐᖅᑕᐅᕝᕕᖏᓂ 
ᐃᓱᒪᒋᔭᐅᑦᑎᐊᕆᐊᓕᒃ ᓴᓇᔪᓕᕆᔪᖃᓚᐅᖅᑎᓐᓇᒍ ᐅᖅᓱᔅᓴᕋᔭᒻᒥᒃ. 
ᑕᒫᓂ ᓂᒡᓚᓱᓪᓚᕆᓲᖑᓂᖓ, ᐊᓄᕆᑐᓂᕆᔭᖓ, ᓇᓗᓈᕿᔪᓪᓗ 
ᓯᑰᑉ ᐊᐅᓚᓂᕆᓲᖏᑕ ᐅᑭᐅᖅᑕᖅᑐᒻᒥ ᐱᔭᕆᑦᑐᐃᓲᑦ 
ᐅᓗᕆᐊᓇᓐᖏᑎᑦᑎᓂᒻᒥᒃ ᓴᓇᔭᐅᔭᕆᐊᖃᓲᓂᒃ. ᑯᕕᔪᖃᓐᓂᕈᖤ, 
ᑕᒪᒃᑯᐊ ᐃᓕᖅᑯᓯᐅᔪᑦ ᐱᔭᕆᐊᑐᔪᓐᖑᖅᑎᑦᑎᒐᔭᒻᒪᑕ 
ᑲᔪᓯᑦᑎᐊᖅᑎᑦᑎᖏᓪᓗᑎᓪᓗ. ᖄᒃᑲᓐᓂᐊᒍᓪᓗ, ᐅᓄᓐᓂᖅᓴᑦ 
ᓴᓗᒻᒪᖅᓴᐃᒐᔭᖅᑐᑦ ᐃᓄᖏᑦ ᓴᓇᔾᔪᑎᖏᓪᓗ ᑯᕕᔪᒧᑦ ᑐᖅᑯᖅᓯᒪᒻᒪᑕ 
ᐅᖓᓯᒃᑑᔪᒥᒃ ᑲᓛᖠᑦ ᓄᓇᖁᑎᖏᓂᒃ, ᑕᐃᒪᓕ ᑎᑭᓐᓇᓱᐊᓐᓂᖏᑦ 
ᐊᑯᓂᐅᔾᔪᑕᐅᒐᔭᕆᕗᑦ ᓴᓗᒻᒪᖅᓴᐃᔾᔪᑕᐅᓇᓱᑦᑐᑦ. 

ᐅᑭᐅᖅᑕᖅᑑᑉ ᐊᕙᑎᒋᔭᖏᑦ ᐅᓪᓗᒥ ᐊᔅᓱᕈᐊᓂᖃᓕᕇᖅᑐᑦ 
ᐊᓯᔾᔨᖅᑐᒧᑦ ᐅᖅᑰᓂᕆᔭᖏᑕ ᓯᓚᖏᒍᑦ ᓯᑯᖃᓐᓂᐊᑕᓗ 
ᐃᓕᖅᑯᓯᕆᓲᖏᑦ ᐊᓯᔾᔨᖅᖢᑎᒃ. ᐃᓂᒋᔭᐅᔪᑦ ᓲᓪᓗ ᑕᑉᐹᓂ 
ᐱᑭᐊᓚᓱᐊᔪᐊᖅ ᐱᑕᖃᖅᑎᑦᑎᕗᑦ ᐊᓯᖃᖏᑦᑐᓪᓚᕆᒻᒥᒃ 
ᐊᑐᓛᖑᖃᑕᐅᔪᓂᒃ ᑐᓐᖓᕕᖃᕝᕕᓂᒃ ᐅᑭᐅᖅᑕᖅᑑᑉ ᐆᒪᔪᖁᑎᖏᓐᓄᑦ, 

ᐱᓗᐊᕈᑎᒋᔭᖓ ᓴᐳᒻᒥᔭᒃᑕᐅᑦᑎᐊᓐᓂᕆᔭᖏᑦ. ᐃᓄᖏᑦ ᐅᑭᐅᖅᑕᖅᑑᑉ 
ᓄᓇᓕᖁᑎᖏᓐᓂᒃ ᑲᓛᖠᒥᑦ ᑲᓇᑕᒥᓪᓗ ᓂᕿᖃᓪᓚᕆᒻᒥᒻᒪᑕ 
ᓂᔾᔪᑎᒋᔭᒥᓄᑦ ᑕᐃᒫᓪᓗ ᖃᓄᐃᖏᑦᑎᐊᖅᑐᒥᒃ ᐃᓕᖅᑯᓯᓕᒻᒥᒃ 
ᐱᔭᕆᐊᖃᖅᑐᑦ ᑕᑉᐹᓂ ᐱᑭᐊᓚᓱᐊᔪᐊᒻᒥ. 

ᓴᓇᔭᐅᔾᔪᑎᔅᓴᖃᓕᖅᑐᒍᑦ ᐊᑐᐃᓐᓇᐅᔪᓂᒃ ᐃᑲᔪᐃᔪᓐᓇᖅᑐᑦ 
ᓴᐳᒻᒥᔭᐅᓂᖓᓄᑦ ᐱᖕᐊᓚᓱᐊᔾᔪᐊᖅ ᑕᒪᒃᑯᐊᓗ ᐆᒪᔪᑦ ᑐᓐᖓᕕᖃᖅᑐᑦ 
ᐊᕙᑎᒋᔭᖏᓐᓂᒃ. ᒐᕙᒪᐅᖁᔪᑦ, ᐃᓄᐃᑦ ᓄᓇᓕᖁᑎᖏᓪᓗ 
ᐃᒡᓗᒃᑐᑦ ᓯᒡᔭᖁᑎᒋᔭᖏᓐᓂ ᓄᓇᓕᐅᖃᑎᒌᑦ ᑲᑎᓐᖓᔭᖏᑕ 
ᑭᒡᓕᖁᑖᓂᒃ ᑭᐱᓯᔪᒥᒃ ᑖᔅᓱᒥᖓ ᐱᑭᐊᓚᓱᐊᔾᔪᐊᒻᒥᒃ ᑕᑯᓇᓕᖅᐳᑦ 
ᓴᓇᔾᔪᑎᔅᓴᕆᔪᓐᓇᖅᑕᒥᓂᒃ. ᒫᓐᓇ ᓈᒻᒪᓕᖅᑐᖅ ᐃᓄᖏᓐᓄᑦ ᑲᓇᑕᒥ 
ᑲᓛᖠᒥᓪᓗ ᑲᑐᔾᔨᓗᑎᒃ ᓂᕈᐊᕆᔭᖃᓪᓗᑎᒃ ᓯᕗᓂᔅᓴᕆᔭᒥᓐᓂᒃ 
ᐃᒪᖁᑎᖏᓐᓄᑦ, ᓇᓗᓇᐃᖅᓯᓗᑎᒃ ᖃᓄᐃᑦᑐᒥᒃ ᐊᕙᑎᖃᓐᓂᐊᒻᒪᖔᑦ 
ᑕᕆᐅᖓ, ᖃᓄᐃᑦᑐᒥᓪᓗ ᐃᓅᓯᖃᕋᓱᓐᓂᐊᓐᓂᖏᑕ ᑭᖑᕚᔅᓴᖏᑦ. 
ᑖᒃᑯᐊ WWF−ᑯᑦ ᐅᑉᐱᕈᓱᒃᑐᑦ ᑖᓐᓇ ᐃᓂᖓ ᐱᑭᐊᓚᓱᐊᔾᔪᐊᖅ 
ᐸᖅᑭᔭᐅᓂᐊᕈᓂ ᓴᐳᒻᒥᓗᒍ ᑭᖑᕚᕆᓂᐊᖅᑕᒥᓄᑦ, ᑕᒪᓐᓇ ᐃᒪᖏᓐᓂ 
ᐃᑲᔫᑎᒡᒐᐅᑎᒋᓲᖏᑦ ᓴᖅᑮᓇᓱᐊᖅᑎᓄᑦ ᐅᖅᓱᔅᓴᓂᒃ ᐳᓪᓚᐅᔭᓂᓪᓗ 
ᐅᑭᐅᖅᑕᖅᑐᒥ ᐅᓗᕆᐊᓇᓗᐊᒻᒪᑦ ᓱᕈᐃᔪᓐᓇᓗᐊᓐᓂᐋᓗᖓᓄᑦ 
ᐃᓄᖏᓐᓄᑦ. 


